
 
Pou Piblikasyon Imedya: 26/06/2025  GOUVÈNÈ KATHY HOCHUL 

 
 

NAN DÈNYE JOU LEKÒL LA, GOUVÈNÈ HOCHUL AK RESPONSAB EDIKASYON 
YO AP SELEBRE FEN PÈTIBASYON TELEFÒN ENTELIJAN YO PANDAN LEKÒL 

NOUYÒK YO AP PREPARE POU APRANN SAN DISTRAKSYON OTÒN SA A  
  

Pi gwo Eta nan nasyon an ki mete restriksyon sou telefòn entelijan yo soti nan 
premye rive nan dènye son klòch  

  
Distri lekòl piblik nan tout Eta a dwe pibliye règleman san distraksyon anvan 1ye 

out  
  

Sendika pwofesè yo, administratè lekòl yo, responsab PTA yo ak defansè yo 
selebre fen yon epòk ak kòmansman yon avni meyè pou elèv Nouyòk yo  

  
Gouvènè Kathy Hochul te mete tèt ansanm ak plizyè milyon elèv, pwofesè ak paran nan 
Nouyòk jodi a pou selebre dènye jou lekòl piblik nan tout eta a, ki make fen distraksyon 
dijital nan lekòl nou yo. Lè ane lekòl 2025-2026 la kòmanse otòn sa a, Nouyòk pral vin 
pi gwo eta nan peyi a ki pral mete restriksyon sou telefòn entelijan ak lòt aparèy pèsonèl 
ki konekte ak entènèt pandan tout jounen lekòl la – depi sou premye son rive dènyè son 
klòch la. Responsab ak defansè edikasyon yo te make "fen yon epòk" sa a tou pou bat 
bravo pou chanjman Nouyòk la nan direksyon aprantisaj san distraksyon epi mete 
aksan sou avantaj l ap pote yo pou pèfòmans akademik ak sante mantal elèv yo.  
  
"Mwen p ap janm sispann travay pou m pote pi bon rezilta yo pou timoun nou yo – e se 
poutèt sa epòk distraksyon telefòn entelijan nan lekòl Nouyòk yo fini jodi a," Gouvènè 
Hochul te deklare. "Ekip mwen an ap travay avèk pati konsène atravè eta a pou asire 
distri lekòl yo finalize epi pibliye règleman san distraksyon yo anvan dat limit 1ye out la. 
Lè elèv yo rantre lekòl pou otòn sa a, lekòl san distraksyon nan Nouyòk yo ap ofri pi bon 
anviwònman aprantisaj posib yo – epi y ap ede tounen bay timoun nou yo epòk anfans 
yo."  
  
Sekretè Hillary Rodham Clinton te di, "Mwen fyè pou m travay avèk Gouvènè Hochul 
ak patnè li yo nan Nouyòk pou nou inogire lekòl san distraksyon. Nouvo lwa odasye sa 
a pral ankouraje aprantisaj ak devlopman ki an sante pou elèv nan eta a epi ede etabli 
yon nòm pou eta atravè peyi a."  
  
Pezidan Pwofesè Reyini Eta Nouyòk la (New York State United Teachers, NYSUT), 
Melinda Person, te deklare, "Lekòl san distraksyon soti nan premye jiska dènye son 



klòch pa yon teyori; yo deja ap fonksyone atravè distri Nouyòk yo. Avèk telefòn yo ki pa 
vizib ankò e lespri yo konplètman konsantre sou moman sa a, nou wè lajwa, 
konsantrasyon ak zanmitay elèv yo retounen. Kounye a li lè pou elaji li nan tout eta a. 
NYSUT fyè pou l kanpe ak Gouvènè Hochul pou fè aprantisaj san distraksyon vin yon 
lwa, epi nou pare pou ede kominote lekòl yo aprann youn nan men lòt epi pataje sa k ap 
mache pou chak distri pare pou otòn sa a. Timoun nou yo pa merite mwens ke se."  
  

Michael Mulgrew, Prezidan Federasyon Pwofesè Ini (United Federation of 
Teachers), te deklare, "Kounye a plis ke jamè, li se yon obligasyon pou nou bay elèv 
yo opòtinite pou yo nan yon anviwònman san distraksyon pandan tout jounen lekòl yo. 
Nouvo entèdiksyon telefòn selilè ki rele premye ak dènye son klòch la ap ede pwoteje 
elèv nou yo kont efè danjere ke twòp itilizasyon telefòn selilè ka lakòz. Nou anvi travay 
avèk Gouvènè a ansanm ak DOE a pou asire ke règleman sa a aplike avèk efikasite 
nan mezi sa posib pou kominote lekòl nou yo atravè Vil Nouyòk."  

  

Charles Dedrick, ki se Direktè Egzekitif Konsèy Sirentandan Lekòl Eta Nouyòk 
(New York State Council of School Superintendents), te deklare, "Menm jan ak 
Gouvènè Hochul, sirentandan atravè Nouyòk yo konsyan sou domaj ki genyen nan 
itilize entènèt twop ak ki pa apwopriye ka lakòz nan aprantisaj ak byennèt elèv yo. Anpil 
te deja mennen aksyon lokal pou mete an plas règleman solid sou telefòn entelijan nan 
lekòl yo. Kounye a, tout sirentandan yo ap travay avèk patnè lokal yo pou revize 
règleman ki deja egziste yo oubyen pou devlope nouvo règleman jan sa nesesè pou 
satisfè nouvo lwa a. Sirentandan yo fè sèman pou yo respekte lwa eta yo epi y ap asire 
ke lekòl yo gen règleman ki nesesè yo an plas ak alè pou kòmansman klas yo nan mwa 
septanm nan."  
  

Robert S. Schneider, ki se Direktè Egzekitif Asosyasyon Konsèy Lekòl Eta 
Nouyòk la, te deklare, "Direksyon lekòl yo pran oserye enpòtans pou diminye 
distraksyon nan salklas yo epi idantifye fason pou sipòte repons elèv yo anvè defi sante 
mantal ki soti nan itilizasyon rezo sosyal ak lòt presyon. Anvan yo te adopte nouvo lwa 
sa a, direksyon lekòl atravè eta a te devlope epi ranfòse règleman ki gen rapò ak 
itilizasyon telefòn selilè ak aparèy ki konekte ak entènèt elèv yo fè. Ete sa a, direksyon 
lekòl yo ap rekòmanse travay sa a avèk pati konsène lokal yo pou asire ke règleman yo 
konfòm ak nouvo egzijans sa a nan tout eta a alè pou nouvo ane lekòl la an septanm."  
  
Prezidan Asosyasyon Paran ak Pwofesè nan Eta Nouyòk, Patty Frazier, te 
deklare, "Nou kontan wè salklas san distraksyon nan mwa septanm nan. Li enpòtan 
pou nou remete aksan sou aprantisaj ak kolaborasyon, pandan n ap evalye misyon nou 
pou chak timoun!"  
  
Direktè Egzekitif Asosyasyon Paran ak Pwofesè nan Eta Nouyòk la ak paran yon 
elèv lekòl segondè, Kyle Belokpitsky, te di, "Sa a se yon moman enpòtan nan 
edikasyon. Nou konnen premye mwa sa yo ka difisil – pou elèv yo ak fanmi yo (e 
manman sa a konprann sa) – men alafen, pitit nou yo ap rekòlte benefis yon 
anviwònman aprantisaj san distraksyon. Nou konnen ansanm, n ap kontinye sipòte 



TOUT timoun yo epi fè potansyèl chak timoun tounen yon reyalite. Nou kontan anpil 
pou posiblite sa yo."  

  
Fondatè ak Prezidan Egzekitif Jeneral Common Sense Media, James P. Steyer, te 
deklare, "Common Sense Media kontan ede fanmi yo ak lekòl yo prepare pou 
aprantisaj san telefòn, mwens distraksyon vle di pi bon aprantisaj. Nou sipòte nouvo 
règleman gouvènè a sou telefòn selilè paske nou konnen minimize distraksyon vle di 
maksimize aprantisaj. Ete sa a, nou ankouraje paran yo pou yo pale ak pitit yo sou 
chanjman sa yo pou nou tout ka pase mwens tan devan ekran epi plis tan konsantre 
sou sa ki pi enpòtan."  
  
Sikològ Sosyal NYU Stern ak Otè Liv The Anxious Generation, Jonathan Haidt, te 
deklare, "Kounye a nou gen prèv trè solid ki montre telefòn entelijan yo ap deranje nan 
kapasite pou timoun yo pou aprann, konsantre, dòmi ak konekte. Politik premye ak 
dènye son klòch Nouyòk la asire elèv yo jwenn yon jounen lekòl konplè, san 
entèripsyon pou yo angaje yo, jwe, epi grandi san distraksyon dijital konstan. Mwen 
rekonesan anpil anvè Gouvènè Hochul paske li te vote yon lejislasyon modèl, ki pral 
amelyore edikasyon tout timoun Nouyòk yo, san bliye timoun pa m yo."  
  

Fondatris ak Direktris Egzekitif #HalfTheStory, Larissa May, te deklare, "Chak jou 
nou tande adolesan yo di yo bezwen espas san ekran—kit se andedan salklas la kit se 
deyò. Ankouraje entèlijans emosyonèl ak sosyal vle di kreye espas sosyal pou adolesan 
yo tou: bal san ekran, rekreyasyon san ekran, ak opòtinite pou dekonekte epi konekte 
nan jwèt. Nouyòk alatèt nan kreye yon solisyon reyèl ak dirab pou kriz sante dijital 
jenerasyon ki pi jèn yo ap fè fas a, epi nou kontan sipòte travay Gouvènè a avèk 
edikasyon ak sistèm ki sipòte byennèt elèv yo ak sitwayènte dijital."  
  
Apre Gouvènè Hochul te siyen l mwa pase a, lwa lekòl san distraksyon Eta Nouyòk la 
pral antre an vigè pou ane lekòl 2025-26 la. Li aplike pou tout lekòl nan tout eta a nan 
distri lekòl piblik yo, ansanm ak lekòl piblik endepandan yo ak Konsèy Sèvis Edikasyon 
Koperativ (BOCES) yo.  
  
Anba lwa sa a, tout distri lekòl yo dwe pibliye règleman san distraksyon yo anvan 1ye 
out, pou li ka aksesib pou kominote lekòl la, paran ak pati ki konsène yo nan distri a.  
  
Lwa Lekòl San Distraksyon Eta Nouyòk la:  
  

• Entèdi itilizasyon telefòn entelijan ak lòt aparèy pèsonèl ki pèmèt konekte ak 
entènèt ki pa gen otorizasyon sou lakou lekòl la nan lekòl K-12 yo pou tout 
jounen lekòl la (soti nan "premye rive nan dènye son klòch" la), ki gen ladan lè 
salklas ak lòt anviwònman tankou dine ak peryòd etid yo  

• Pèmèt lekòl yo devlope pwòp plan yo pou estoke telefòn entelijan pandan jounen 
an — bay administratè yo ak pwofesè yo fleksibilite pou yo fè sa ki pi bon pou 
bilding ak elèv pa yo  

• Garanti 13.5 milyon dola nan finansman ki disponib pou lekòl ki bezwen asistans 
nan achte solisyon estokaj pou ede yo libere yo kont distraksyon  



• Li egzije pou lekòl yo bay paran yo yon fason pou yo kontakte pitit yo pandan 
jounen an si sa nesesè  

• Egzije pou yo konsilte pwofesè yo, paran yo ak elèv yo nan devlopman règleman 
lokal la  

• Anpeche disiplin ki pa jis  
  
Règleman Gouvènè Hochul la klarifye ke elèv yo ap gen aksè otorize a telefòn selilè 
senp ki pa gen kapasite entènèt, ansanm ak aparèy ki itilize entènèt ke lekòl yo bay 
ofisyèlman pou ansèyman nan salklas, tankou òdinatè pòtab oswa tablèt yo itilize kòm 
yon pati nan plan leson yo.  
  
Anplis de sa, politik Gouvènè a gen ladann plizyè egzanpsyon pou restriksyon telefòn 
entelijan, tankou pou elèv ki bezwen aksè ak yon aparèy ki pèmèt ou konekte ak 
entènèt pou jere yon kondisyon medikal, kote Pwogram Edikasyon Endividyèl 
(Individualized Education Program, IEP) yon elèv egzije sa a, pou rezon akademik, 
oswa pou lòt rezon lejitim, tankou tradiksyon, swen familyal ak ijans.  
  
Gouvènè Hochul te pouswiv inisyativ sa a apre li te patisipe nan yon kanpay ekout nan 
tout eta a avèk pwofesè, paran ak elèv yo. Rapò li a "Plis Aprantisaj, Mwens Defilman: 
Kreye Lekòl San Distraksyon" souliye bagay sa yo:  
  

• Telefòn entelijan yo distrè elèv yo epi anpeche aprantisaj ak kreyativite  
• Anviwònman san telefòn yo pa konpwomèt sekirite elèv yo  
• Anviwònman san telefòn yo sipòte sante mantal elèv yo ak pwofesè yo  
• Kominikasyon ouvè ak konsèy dirèk pou tout moun ki gen enterè yo se kle pou 

aplikasyon ki pote siksè  
• Lekòl yo dwe adrese nenpòt enkyetid paran yo konsènan rete an kontak ak pitit 

yo pandan jounen an  
• Yon politik efikas san distraksyon dwe rete konsantre pandan tout jounen lekòl 

la, olye ke se sèlman nan lè yo nan salklas la  
• Lekòl yo ka ranfòse anviwònman san distraksyon yo lè yo konekte plis elèv ak 

angajman an pèsòn tankou klib, espò, atizay ak lòt pwogramasyon  
  
Avèk nouvo lwa sa a, Gouvènè Hochul ap mennen yon mouvman nasyonal pou retabli 
konsantrasyon, koneksyon ak byennèt nan salklas la. Lè Nouyòk bay priyorite a 
aprantisaj san distraksyon, li bay elèv yo anviwònman yo bezwen pou yo reyisi 
akademikman, sosyalman ak emosyonèlman.  
  

###  

